
Tariq, 7j. 
  

 

  

suechet es nöiis Daheime i reiner Wohnigshautig 
 

    
Liebi Tierfründe                    
 
Ig weiss es: Wunschzettle schriibet mer erscht ar Wiiehnachte. Nume: solang chani nid 
warte. Ig hätt gärn es nöiis Daheime. Warum? Ig wohn mit mini Gschwüschterti zäme, abr ig 
mag eifach chei Chatze. U zeige das immr wiedr mit Proteschtmarkiere. Sy müesses doch 
mou kapiere, IG MAG EIFACH CHEI ANGERI CHATZE. Ig wär sooo gärn Alleiprinz. Drum! 
 
Ig bi e 7j. ächtr Orientalisch Churzhoor, kaschtriert, gimpft, gsung, aktiv, verschmuest, 
sääähr aahänglech u mönschebezoge. Rassetypisch bin ig sähr gschprächig, ig schnürrele u 
gürrele u ha immr öppis zum Verzälle. Ig bruuche Dini Ufmerksamkeit, mag nid allei sy u stah 
gärn im Mittupunkt.  Ig liebe Schpiue, am liebschte Intelligänzschpiue u Chunschtschtückli 
lehre. U ig mag’s, i Dim Bettli z’pfuuse, dörft ig das bi Dir?  
 
Ig wünsche mir es Daheime i Wohnigshautig mit gsicheretem Baukon, liebi, chatzeerfahreni, 
am beschte sogar orientalisch-churzhoor-erfahreni Mönsche, bi dene ig Nr. 1 dörft sy. Di 
wo viu daheime sy u sich mit mir wönnt abgäh u mit mir pläuderlen. Chatz u Hung u chliini 
Ching wott ig definitiv nid im nöiie Daheime, grösseri Ching ab Schueauter wäre tou, zum 
Schpiue. Bisch Du villiicht pensioniert u fitt u viu daheime? Odr siit Dir e liebi Familie, wo 
fascht immr öppr da isch zum Pläuderle u Schpiue? U git’s bi Dir en gsicherete Baukon mit 
ere inträssante Uussicht? U suechsch Du es liebs Büsi zum Verwöhne? So viu Wünsch, gäu? 
Abr das wär’s! Denn müesset mir üs unbedingt lehre chenne. Derziit wohne ig no z’Zürich/ZH, 
ig züügle abr gärn zu Dir, wo au immr Du wohnsch. Mäud Di doch bitte ganz gly bi dr Sonja 
Ball. Sie het sich mir agno u suechet für mi das nöiie Plätzli. Übrigens: Tariq heisst uf Dütsch 
Morgestärn odr ou Wägbegleitr. Dörft ig Din Wägbegleitr wärde? Würd mi so fröie! 

